
				এই পাতাটির মুদ্রণ সংশোধন করা প্রয়োজন। 
ser SRàdà)
চক্ষে আগুন লাগিয়ে দিয়েছে, আমার স্বপন সুদ্ধ ঝলমল করছে। এই আমি তোমাকে সব কথা বললুম, এখন আমাকে শান্তি দাও ।
রাজা । শান্তি শুরু হয়েছে । সুদৰ্শনা। কিন্তু তুমি যদি আমাকে ত্যাগ না কর আমি তোমাকে ত্যাগ করব। রাজা । যতদূর সাধ্য চেষ্টা করে দেখো । সুদৰ্শনা। কিছু চেষ্টা করতে হবে না- তোমাকে আমি সইতে পারছি নে । ভিতরে ভিতরে তোমার উপর রাগ হচ্ছে। কেন তুমি আমাকে- জানি নে, আমাকে তুমি কী করেছ ! কিন্তু কেন তুমি এমনতরো । কেন আমাকে লোকে বলেছিল, তুমি সুন্দর । তুমি যে কালো, কালো- তোমাকে আমার কখনো ভালো লাগবে না । আমি যা ভালোবাসি তা আমি দেখেছি— তা ননির মতো কোমল, শিরীষ,
রাজা । তা মরীচিকার মতো মিথ্যা এবং বুদবুদের মতো শূন্য । * সুদৰ্শন । তা হােক, কিন্তু আমি পারছি নে, তোমার কাছে দাড়াতে পারছি নে। আমাকে এখােন থেকে যেতেই হবে । তোমার সঙ্গে মিলন সে আমার পক্ষে একেবারেই অসম্ভব । সে মিলন মিথ্যা হবে, আমার মন অন্য দিকে যাবে। রাজা । একটুও চেষ্টা করবে না ? সুদৰ্শনা। কাল থেকে চেষ্টা করছি— কিন্তু যতই চেষ্টা করছি ততই মন আরো বিদ্রোহী হয়ে দাঁড়াচ্ছে। আমি অশুচি, আমি অসতী, তোমার কাছে থাকলে এই ঘূণা কেবলই আমাকে আঘাত করবে। তাই আমার ইচ্ছে করছে— দূরে চলে যাই, এত দূরে যাই যেখানে তোমাকে আমার আর মনে আনতে হবে না ।
রাজা । আচ্ছা, তুমি যতদূরে পার ততদূরেই চলে যাও । সুদৰ্শনা। তুমি হাত দিয়ে পথ আটকাও না বলেই তোমার কাছ থেকে পালাতে মনে এত দ্বিধা হয় । তুমি কেশের গুচ্ছ ধরে জোর করে আমাকে টেনে রেখে দাও-না কেন । তুমি আমাকে মারো-না কেন । মারো, মারো, আমাকে মারো। তুমি আমাকে কিছু বলছি না, সেইজন্যেই আরো অসহ্য বোধ হচ্ছে ।
রাজা । কিছু বলছি নে, কে তোমাকে বললে । - সুদৰ্শনা। অমন করে নয়, আমন করে নয়, চীৎকার করে বলো, বজাগর্জনে বলো- আমার কান থেকে অন্য সকল কথা ডুবিয়ে দিয়ে বলো- আমাকে এত সহজে ছেড়ে দিয়ে না, যেতে দিয়ে না।
রাজা । ছেড়ে দেব, কিন্তু যেতে দেব কেন । সুদৰ্শনা । যেতে দেবে না ? আমি যাবই। दूओं । उाष्छों यां९3 । সুদৰ্শনা । দেখো, তা হলে আমার দোষ নেই। তুমি আমাকে জোর করে ধরে রাখতে পারতে, কিন্তু রাখলে না— আমাকে বাধলে না। আমি চললুম। তোমার প্রহরীদের হুকুম দাও, আমাকে ঠেকাক ।
রাজা । কেউ ঠেকাবে না। ঝড়ের মুখে ছিন্ন মেঘ যেমন অবাধে চলে তেমনি তুমি অবাধে চলে RNG
সুদৰ্শনা । ক্রমেই বেগ বেড়ে উঠছে, এবার নোঙর ছিড়ল। হয়তো ডুবাব, কিন্তু আর ফিরব না । [দ্রকৃত প্ৰস্থান সুরঙ্গমার প্রবেশ ও গান
ॐ630 (भाद उठायाऊ का
ভীষণ, হে ভীষণ । কঠিন করে চরণ-’পরে
প্ৰণত করো মন । । (So

